
থাকোক শিৰ তযু পদ চুই। 

নয়ন ৰূপত সংলগ্ন হুই॥

হৌক ৰুচি কৰ্ণে তোমাৰ কথা। 

জিহ্বায়ে হৰিৰ নাম সৰ্ব্বথা॥

নাসাত পদ্ম পঙ্কজৰ ঘ্ৰান।

কৰোক হস্তে তযু কৃত কাম॥

হৃদয়ে থাকুক নাম ভাণ্ডাৰ। 

বাজ হৌক মুখে সহস্ৰ বাৰ॥

অষ্টদল পদ্ম মাজত ধৰি। 

থাকুক সদা চতুভূজ ধৰি॥ 

মনৰ যতেক আসুৰি ভাব। 

দূৰ হৌক হৈয়া হৃদয় বাজ॥ 

হৃদয়ে জ্ঞানৰ প্ৰদীপ জ্বলি। 

হৌক পাপ ক্ষয় মোৰ সমূলি॥ 

পাৱ ক্ষেত্ৰ স্থান কৰোক গতি। 

নাশিয়ো মনৰ যত দুৰ্ম্মতি॥ 

নালাগে সুন্দৰ আমাৰ কায়। 

নাহিকে অৰ্থ লোভে অভিপ্ৰায়॥ 

নলাগে গৃহ যত সুনিৰ্ম্মান। 

নলাগে দিব্য বস্ত্ৰ যত মান॥ 

নলাগে পুত্ৰ ভাৰ্য্যা ধন ধান। 



নলাগে ঐশ্বৰ্য্য আছে যিমান॥

